
ÖN SÖZ

Bütün müsəlmanlar üçün həzrət Muhamməd 
Mustafanın (s.ə.s) həyatı, yaşantısı və davranış-
ları mənimsənilməkdə və öyrənilməkdədir. Çün-
ki iman sahibi olan müsəlman ilk olaraq həzrəti 
peyğəmbəri özünə örnək nümunə götürür. O 
mübarək insanın bu sünnələrini öyrənmək də 
məhz onun səhabələri və ailə üzvləri tərəfindən 
bildirilməkdədir. Biz müsəlmanlar üçün bəşərə 
mükəmməl əxlaq nümunəsi və hidayətin çırağı 
kimi göndərilən Xatəmül-Ənbiya Peyğəmbərimiz 
Həzrət Muhammədin (s.ə.s) həyatını, yaşadığı 
dövrü, mübarizə və zəfər dönəmlərini, səhabələ-
rini, ailəsini və xanımlarını da tanımağımız əsas-
dır. Bu məhəbbətdən və təbii maraqdan qaynaqla-
nan tədqiqi araşdırmalar – həmin dinin tarixinin 
öyrənilməsi üçün böyük əhəmiyyət kəsb edir. 
Bu mənada, Siz dəyərli oxuculara təqdim olunan 
“Möminlərin Anaları” kitabı, peyğəmbərin xa-
nımlarını daha yaxından tanımaq xüsusunda əmi-
nik ki, sizin tərəfinizdən böyük diqqət və maraqla 
qarşılanacaqdır.

“Şəbnəm” mədrəsəsi xanım müəllimləri 
tərəfindən gərgin araşdırmalar və böyük zəhmət 
bahasına tərtib olunaraq sizlərə təqdim olunan 
“Möminlərin Anaları” əsəri dinimizin mənəvi 
mahiyyəti barədə dəyərli rasional bilgilər verən 
önəmli mənbələrdən sayılmalıdır. Çünki bu kitab 



bütün İslam aləminə əxlaq örnəyi olan Peyğəm-
bər xanımlarının yaşayış və davranışları haqqın-
da mövcud olan ən səhih mənbələrə əsaslanaraq, 
Qurani-Kərim və Sünnənin mötəbərliyinə arxala-
naraq ərsəyə gəlmişdir.

Bu gün İslam Peyğəmbərinin (s.ə.s) xanımları-
nın bütün qadınlara nümunə ola biləcək timsalın-
da biz əxlaqi təkamül və mənəvi islah ideyaları-
nı görürük. Bu ideyalar həm müsəlman ümməti, 
həm bütün qeyri-müsəlmanlar üçün hələ də aktu-
aldır, çünki onun təməlində cəmiyyətlərin təməli 
olan ailə institutu və qadın hüquqları problemləri 
dayanır.

Allah Rəsulunun (s.ə.s) seçmiş olduğu xanım-
lardan daha şərəfli olan analar vardırmı? Əksinə 
onları nəbisinə həyat yoldaşları olaraq seçən Al-
lah Təaladır. Necə ki, belə buyurur: “ Bundan son-
ra (başqa) qadınlar (ilə evlənmək) və cariyələrin 
istisna olmaqla, gözəllikləri sənin xoşuna gəlsə 
belə, bunların yerinə başqa qadınlar almaq sənə 
halal deyildir. Allah hər şeyə nəzarət edəndir.” 
(Əhzab:33/52).  

Onların aləmlərin bütün qadınlarından daha 
fəzilətli olduqları barəsində də belə buyurmuş-
dur: “Ey Peyğəmbər zövcələri! Siz başqa qadın-
lar kimi deyilsiniz....” (Əhzab:32). Necə ki, uşağın 
anasıyla evlənməsi haramdır o şəkildə Allah Təala 
möminlərə onlarla evləməyi haram etmişdir. “Si-
zin Allahın Rəsulunu üzməniz və özündən sonra 

onun xanımlarını evləndirməniz əsla caiz ola bil-
məz. Çünki bu, Allah qatında böyük (bir günah)
dır.” (Əhzab: 33/53).

Bu kiçik kitabı əziz oxucularımıza, özəlliklə xa-
nımlarımıza ərməğan etməklə, bir daha hər kəsi 
Xatəmül-Ənbiyanın aləmlərə örnək olan əxlaqın-
dan bəhrələnməyə, onun kamillik məktəbinin da-
vamçıları olmağa dəvət edirik. Kitabın  tərtibat və 
nəşrində xidməti olan hər bir kəsə dərin minnət-
darlığımızı çatdırır, bu maarif və mərifətə xidmət 
edən gözəl əməlin savabının yüksək olacağına 
əminliyimizi bidirmək istəyirik. 

Bütün Gürcüstan Müsəlmanları İdarəsinin
 Şərqi Gürcüstan müftiliyinin Elmi Şurası

